
Man jullit laa

Ki ko bind mooy Muhammat Ibn
Ibraahiima Alhamdi.



Man jullit laa

Man jullit laa, Loolu mooy Lislaam mooy sama
diine,Lislam kaddu gu magg la te sell gog Yonnente
y1 —yal na jamm nekk ci ioom- dafiu koo donnante
mu dale ci ki njékk ci fioom ba ci ki mujj ci
noom;Kaddu googu nag day lamboo ay maanaa yu
kawe ak ay jikko yu magg;Te mooy firi jébbalu ak
wommatu ak topp Aji-Bind ji,Day firi ba tay jamm
ak texe ak koéolute ak mbégte fieel kenn ki ak

mbooloo mi.

Lii moo tax baatu Assalaam ak Lislaam (jamm)
bokk ci baat yi €pp lu mu rot ci Sariihatul
Lislaam;Assalam (jamm) tur la ci turi Yalla yi;Te
nuyoob jullit i c1 seen diggante itam moy Assalaam
(Ammu)Nuyoob waa Ajjana moy Assalaam
gamm)Te jullit dégg mooy ki jullit yi mucc ci

ldmmifiam ak ci loxoom;Lislaam diiney yiw la neel



mboolem nit ni; doy na leen sékk, te mooy séen
yoonu texe ci Adduna ak Allaaxira;Lii moo tax mu
mujjee Néw di lu matale te yaatu te leer di lu tijjeeku
fieel Népp te du ranfiee wenn askan ci kaw askan,
wala wenn melo ci kaw melo, waaye day xool nit
i ci wenn xooliin. Te kenn du rafifieeku ci Lislaam

lu dul ci kem na mu jappe ci njangaleem.

Loolu moo tax xol yu sell yépp nangu ko; ndax
dafa déppoo ak mbindiinam;Nit fiépp dafioo judd
flu moon leen ciw yiw, ak maandu, ak gore, ak bégg
Boroomam, ak saxal ne moom rekk moo yayoo
jaamu keneen yayoowu ko;Te kenn du wan
ginnaaw mbindiin wii lu dul ne dafa am lu ko
soppi, Te diine jii la Yalla gérém feel nit i1 moom
mi leen bind di seen Boroom di ki fiu wara jaamu.

Te sama diine jii di Lislaam damaa xamal ne
damay dund ¢i Adduna jii,te ginnaaw bu ma faatoo

it damay tuxu ci baneen kér, te mooy kérug des ga

nga xam ne fala nit iépp di mujj benn muy Ajjjana
walla Sawara.

Te sama diine jii di Lislaam damay digal ay digle
dima tere ay tere;Su ma taxawee ci digle yooyu
moytu tere yooyu kon dinaa texe ci Adduna ak
Allaaxira,Su ma ci sdgganee nak dinaa texeedi ci
Adduna ak Allaaxira ci kem samag ciggante ak
samag gattaflu.

Te li gén a magg si li ma Lislaam digal mooy
wéetal Yalla. Man maa ngi seede, di fas, fas gu déggu
ne Yalla moo ma bind, te moom rekk laa war a
jaamu;Duma jaamu ku dul Yalla; ngir sama cofeel
ci moom, ak ragal mbugalam, ak yaakaar ab
yoolam, ak it sukandiku c¢i moom, Tawhiid jooju
(wéetal Yalla) day feefie ci seede ag kennal fieel
Yalla, ak seede ag Yonnente fieel Muhammat;Te
Muhammat mooy ki mujj ci yonnente yi; Yalla

moo ko yonni mu nekk yérmaande ci jaam i1, mu

téje yonnente gi ci moom du am beneen Yonnente
ginnaawam,Muhammat moo andi diine ju mat te
yéweén ci bépp jamono ak barap, ak xeet.

Sama diine damaa digal ndigal lu dog ci ma gém
Malaaka yi, ak mboolem Yonnent yi fia ca jiitu
nooy Nooh, ak Ibraahiima, ak Muusaa, ak Hiisaa ak
Muhammat -yal na jamm nekk ci filoom -.

Damay digal it gém téere yi juge ca Asamaan yi
niu wacce ko ci yonnent yi, te topp bi c1 mujj, te t&j
leen, te gén cee magg muy (Alxuranul kariim)

Sama diine damay digal itam gém bis bu mujj ba;
bis ba nga xam ne ci la Yalla di fay nit fi1 seen 1
jét,Damay digal it gém dogal yi; ak gérém li may dal
ci dund gii ci lu neex ak lu naqari , ak it may japp ci
yiy waral mucc.

Gém ndogal yi damay may ag féex, ak dal, ak

muil, ak bayyi di naqarlu lima faat;Ndax man damaa



xam xam-xam bu wér ne 1épp lu ma dal nekkul lu
ma waroon a moy, te 1épp lu ma moy it nekkul lu
ma waroon a dal;Bir yépp lufiu dogal la te lufiu bind
la mu tukkee fa Yalla kon du war c¢i man lu dul japp

ci sabab yi, ak gérém lépp lu am ginnaaw loolu.

Te Lislaam damay digal 1épp luy sellal sama ruu
ci ay jéf yu sell, ak ay jikko yu magg yoy day
gérémloo sama Boroom, tey laabal sama bakkan,

yoon, dima def jémm ju am solo ci askan wi.

Li gén a magg ci jéf yooyu nag: mooy wéetal
Yalla, ak taxawal julliy juréom ci béccég yi ak guddi
yi, ak joxe asakay alal, ak woor aw weer c1 at mi, te
mooy weeru koor, ak aji ca néegub Yalla bees
wormaal ba fa Makka fieel képp ku ko man.

Bokk na ci li gén a magg ci lima sama diine digal

ci luy tijji xol baril jang Alxuraane mi nga xam ne



mooy waxi Yalla, te mooy wax ji gén a déggu gén
a rafet gén a magg, gén a réy te [amboo mboolem
xam-xam yi jiitu ak yi mujj.D1 ko jang walla di ko
déglu day dugal dal ak féex ak texe ci xoll, donte
Aji-jang ji wala Aji-deglu ji déggul Araab walla sax
dub jullit.

Bokk na c1 li gén a magg ci liy tijji xol bari looy
naan Yalla, ak di wéeru c¢i moom ak di ko fiaan 1épp
lu ndaw ak lu mag.Yalla day nangul képp ku ko

naan tey sellal jaamu gi feel ko.

Bokk na ci i gén a magg ci liy tijji xoll baril a
tudd Yalla -magg na te kawe na-.

Sama Yonnente -yal na ko Yalla dolli jamm ak
mucc- damaa gindi ci na ka la fiuy tudde Yalla, te it
xamal nama li gén ci li fuy tudde Yalla,Bokk na ci
yooyu: fiénti baat yi gén ci wax yl ginnaaw

Alxuraan, te mooy (subhaanal Laahi, walhamdu lil



Laahi, wa laa ilaaha illal Laahu, wal Laahu akbar)
tudd naa sellug Yalla gi, tey sant Yalla, amul lenn
lees war a jaamu lu dul Yalla, te Yalla moo gén a
magg lépp.

Ni ki noonu ( asstaxfirul Laaha, wa laa hawla wa
laa xuwwata illa bil Laahi) maa ngi jéggalu Yalla, te
amul benn pexe walla kattan wolif ci Yalla.

Baat yii nag am na ay jeexital yu yéeme ci tijji
dénn, ak wacce ag dal ci ab xol.

Lislaam it damay digal ci ma nekk ku yékkatiku
daraja ku sori lépp luy wacce samag nite ak samag
tedd nga,Ak it may jéfandikoo sama xel ak samay
cér ci li tax fiu bind ko ci jéf lu am njarifi ci sama

diine ak sama Adduna.

Lislaam damay digal yérmaande, ak rafet jikko,
ak jéflante bu teey, ak rafetal jéme ci mbindéef yi c1

wax ak cijéf ci sama kem kattan.

Li gén a magg ci li fiu ma digal ci aqi mbindéef yi
mooy aqi Naari way-jur; sama diine damaa digal may
rafetal jéme ci filoom faar, ak dileen béggal yiw, ak di
xér ci lu leen di bégloo, ak di leen jox 1épp lu leen di
jarif; rawatina bu fiu nekkee mag;Loolu moo tax ngay
gis yaay ak baay ci réewi Lislaam yi fluy am
waccuwaay yu kawe ci dayo ak worma, ak seeni
doom di leen liggéeyal, Te lu flaari way-jur yi di gén
a maggat walla fiu feebar walla fiu lott ci la rafetalu
doom yi jéme ci floom di gén a yokk.

Sama diine xamal na ma ne jigéen am na tedd-
nga ju kawe, ak ay aq yu magg;Jigéen fii ci Lislaam
doomi ndayi goéor fii lafiu, te ki gén ci nit fii mooy
ki gén c1 njabootam,Jullit bu jigéen bi ba mu nekkee
liir Ia am aqi nampal, ak di ko samm, ak yar bu rafet,
te moom ci jamono jooju mooy mbégtem xol, di

menfeefi xoli flaari way-juram ak ay mbokam.

Bu maggee nekk ku fiu maggal di ku fiu teral, di
ku ay kilifaam di fiir ¢c1 moom, di ko peeg ci ag
cammam.Du bégg kenn di jémale benn naawtéet ci
moom, walla wax ju koy lor, walla ay géti wor.

Bu amee jékkar da koy ame ci kaddug Yalla, ak
kollareem gu dégér gi.Mu nekk dékkandoo bi gén
a ted ci kér jékkéram, Te day war ci jékkéram mu
teral ko, tey rafetal jéme ci moom, te baii koo lor.

Bu nekkee yaay ay agam day lénkaloo ak aqi Yalla
-mu kawe mi- te dog ko ak flaawal jémale ci moom
day lénkaloo ak bokkaale Yalla ak yaq fi suuf.

Bu nekkee mbokk dafiuy digal jullit b1t mu koy
jokk, ak di ko teral, ak di ko fiire,Bu dee yaay-téx
la day yor waccuwaayu yaay ci jémale ci moom ag
mbaax ak di ko jokk.

Bu dee maam la, walla muy am maggat ab

dayoom ciay doomam ak i sétam ak ay jegefiaaleem

day gén a yokk; ba daanaka sax deesu ko banal benn

cakkutéef, te deesul xeeb xalaatam.

Bu nekkee ku sori nit ki c1 ag mbokk, jege wu ko
it c1 dékkandoo kon it dina am aqi Lislaam yi matale
népp, ci fegal ko lor ak damm ab gis ak yu ni mel.

aq yii nag réewi jullit fii defiufiu ci di ko samm
dégg-déggi samm, moo waral jigéen am fa dayo ak
waccuwaay bob du ko ame ci beneen réew bu dul
réewum jullit.

Jigéen it day am ci Lislaam aqi moomeel , ak
luye, ak jaay, ak jénd, ak mboolem jéflante yi, am
na it aqi jang ak jangale, ak liggéey ci lépp lu
wuutewul ak diineem.Daa am sax nag ci xam-xam
y1 loo xam ne faratay jémm la ku ko bayyi day am

bakkaar moo xam gdor la walla muy jigéen.

Waaye sax lépp lu fieel gdor dakoy feel lu dul la

mu jagoo wolif géor fi1, walla li gbor fii jagoo ci ay

aq wolif jigéen i1, ak ay att¢ yoy day méngoo ak
kenn ku ne ci fioom ni ki nu ko leerale ci ay

barabam.

Sama diine damay digal it bégg samay mbokk yu
gdor ak yu jigéen ak samay baay-téx ak samay bajjan
ak samay nijaay ak samay yaay-téx ak mboolem
samay jegefiaale, damay digal it may taxaw ci aqi
samay soxna, ak samay doom ak samay dékkandoo.

Sama diine damay digal wut xam-xam ak dima
sofifl ci 1épp luy yékkati sama xel ak sama jikko ak
sama xalaat.

Damay digal it am kersa, ak lewet, ak tabe, ak
njambaarte, ak xeren, ak sax ci dégg, ak mun, ak
woor, ak toroxlu, ak fegu, ak sell, ak matal koéllare,
ak bégg yiw fieel mboolem nit fii, ak sakku wérség,
ak Nneewante way-fiakk i1, ak seeti aji-feebar, ak di

matal ab dig, ak wax ju teey, ak di daje ak nit fii c1

kanam gu bélli, ak xér ci bégal leen ci sama kem

kattan.

Ci li jakkaarloo ag loolu damay watandikuloo
réer, dima tere kéefar, ak weddi Yalla, ak moy, ak
naawtéef, ak njaalo, ak ngdor-jiéen, ak réy, ak
inaan, ak mbaneel, ak flaaw fort, ak gaafal, ak
njaqare, ak fen, ak naagu, ak nay, ak tayyeel, ak
buqat, ak ban a liggéey, ak mer, ak gitt xel, ak
flaawal jéme ci nit i1, ak bari wax ju amul njarifi, ak
wufifii sutura, ak wor, ak wuute ab dig, ak fnaawal
jéme ci flaari way-jur, ak dog ug bokk, ak saggane
doom vyi, ak lor ay dékkandoo akpnwalla kenn ci
mbindéef yi.

Lislaam damay tere -batay- naan luy mandalaate,
ak jéfandikoo luy yobb am xel, ak kaart xaalis, ak
sacc, ak wuruj, ak wor, ak tiital nit i, ak di leen

lufifiutu, ak di topp seen 1 sayib.

Sama diine Lislaam nag day wattu allal yi, te ci
loolu la jamm ak koéolute di tasaaroo, lii moo tax
muy sofifiee ci am koéllore, daal di kan ay fionam,
dig leen dund gu teey, ak dugg 3ajjana fa allaaxira,
mu araamal sacc, daal di tékku ki koy def ci am

mbuggl ci adduna ak allaaxira.

Sama diine day wattu bakkan yi, loolu moo tax
mu araamal faat bakkan ci lu dul dégg, ak di tooni
fieneen i ci bépp xeetu toofl bu mu man a doon
donte sax ci ay kaddu la.

Dafa araamal sax nit ki di lor boppam; du dagan
ci nit ki muy yaq am xelam, walla muy faagaagal ag
wéram, walla muy ray boppam.

Sama diine Lislaam day toggoo samm safi-san yi,
di ko ténk itam;Nit ki ci Lislaam day am safi-saf ci
ay xalaatam, ak ci njaayam, ak jéndam, ak ci

yaxantoom, ak ci demam ak dikkam, ku am safi-safi

la it ci banneexu ci yu teey yi ci dund gi ci lu fiuy
lekk, walla lu fiuy naan, walla lu fiuy sol, walla lu
nuy dégg féeg deful lu araam lol dana ko lor, walla

muy lor keneen.

Sama diine day ténk safi-saf yi; du nangu kenn
dijallgati c1 kaw keneen, te nit ki warut a wéy ci ay
banneexam yu araam yoy day mabb alalam, ak
texeem, ak niteem.

Te boo gisee niy boyal safi-san ci 1épp, daal di
koy jox lépp lu fiu xemmem ci ay banneex wolif
pas-pasu diine walla xel mu leen di yedd, kon danga
gis ne floom da fiuy dund c1 gén gaa suufeg texeedi
ak ay xat-xat, te dangay gis sax fienn fi iuy bégg a
xaru ngir bégg a mucc ci tiitaange yooyu.

Sama diine damay jangal li gén a kawe ci teggiini

lekk ak naan, ak nelaw, ak jaxasoo ak nit ni.

Sama diine damay jangal ag jappandi ci jaay ak
jénd ak laaj samay aq.Damay jangal it ag jappandi ci
jéflante ak N1 ma wuuteel ci diine; duma leen toon,
duma faawal jéme ci hoom, waaye damay rafetal
jéme ci noom, te di leen di yéene aw yiw.

Te jaar—jaaru jullit ni da leen di seedeel ne fiu yomb
la fiu ci seen jéflante ak fii fiu wuuteel, ag yomb gog
xameesu ko ci wenn xeet wu leen jitu;Jullit fii
dundandoo nafu ak ay xeet yu wuute ay diine, fiu
dugg ci kiliftéefug jullit fi1, jullit i nekk ak fAépp ci
gén gaa rafet ug jéflante ci diggante nit fii.

Ci gattal daal Lislaam xamal na ma li gén a tuuti
ciay teggin, ak jéflante yu rafet yi, ak jikko yu tedd
yoy sama dund dina ci selle, samag mbékte di ci
mate, Tere nama itam lépp luy néxal sama dund, ak
lépp luy lor nekkiinu mbooloomi, walla bakkan,

walla xel walla alal, walla tedd-nga, walla der.

Te ci kem ni may jappe ci njaangale yooyu ci la
samag texe di gén a maggeTe ci kem samag gattanlu
cidara ci yooyu, cila samag texe di wanneekoo niki
ni ma gattafiloo ci flangale moomu,

Li weesu nag tekkiwul ne danu maa aar ci
njuumte ba duma juum, walla duma gattafilu; sama
diine day sammonte ak sama mbindiinu nite, ak
yenn saa yi samag néew doole, ba tax may juum, di
gattaiilu, di saggan; loolu moo tax mu tijjilma
buntub tuub, ak jéggalu,, ak dellu ci Yalla; ndax
tuub day far jeexitalu samay gattafilu, di yékkati

sama dayo fa sama Boroom.

Mboolem njaggalem diiney Lislaam ci ay pas-pas,
ak ay jikko, ak 1 teggiin, ak 1 jéflante, séen cosaan
mooy Alxuraan ju magg ji, ak Sunna su sell si.

May wax ci mujj gi di aji-dogu ne: nit ku mu

man a doon ci barab bu mu man a nekk ci Adduna

bi bu xoolloon ci dégg-déggi diiney Lislaam xool
bu maandu te mucc ci par-parloo du man lu dul
nangu ko, waaye musiba mi dégg mooy woote yi
dul dégg tey léntal diiney Lislaam, walla jéfi fienn
iy askanoo Lislaam te jélufiu ko ca dégg-déggam.

Bu nit ki xooloon ci dégg-déggi diiney Lislaam
mooy lan, walla mu xool melokaanu ay fiofiam fi
koy jéfe dégg, kon du deng-dengi ci ningu ko ak
dugg ci,Te dina ko leer ne Lislaam day woote ci
texeel nit fii, ak tasaare jamm ak kéolute, ak siiwal

maandute ak rafetal.

Jengug fienn fity askanoo Lislaam nag -mu bari
walla mu néew- du jaadu ci genn anam fiu koy limaale
ci diine ji, walla fiu ko ciy panfiee, li am mooy moom
dafa set wicc ci loolu.Lay tukkee ci jeng googu nag
day dellu ci way-jeng ya ca seen bopp; ndax Lislaam
digalu leen loolu, waaye kay da leen koo tere xupp

leen ci li fiu wan ginnaaw li mu indi.

Ta maandute mooy fiu xool c¢i melokaanu fiy
taxawe diine dégg, tey jéfe ndigalam ak 1 atteem ci
seen bopp ak ci fieneen 1, te loolu day feesal xol yi
c1 maggal diine ji weg ko moo ki fiofiam.Lislaam
bayyiwul genn jubbanti ak yéwenal gu mag walla
gu ndaw lu dul sofifiee na ca, bayyiwul itam wenn
naawtéef walla yaqute lu dul moytandikuloo na ko,
daal di fatt ay yoonam.

Loolu moo tax fiy maggal ay mbiram, tey
taxawe ay ndigalam noo gén a texe ci nit i, ooy
nekk it ca gén gaa kawe ci ay teggiini bakkan, ak di
ko yar ci gén gaa rafeti melokaani jikko yi, ak
teddngay jikko yi, loolu nag ku jege ak ku sori, ku
déppoo ak fioom ak ku wuute ak ioom dinafiu leen
ko seedeel.

Di xool rekk nag ci melokaanu jullit yu gattanlu
yi ci seen diine,te wuuteeg yoon wu jub wa, loolu

du daray maandute, loolu sax nag mooy dégg-déggi

toof.Lii nag ab woote la fieel képp ku dul jullit ci
mu xér ci xam Lislaam, te dugg ci.Dara warul ci ki
bégg a dugg ci Lislaam lu dul mu seede ne amul
buur bu yayoo jaamu ku dul Yalla ak ne Muhammat
ndawul Yalla la. Te mu jang ci diine ji lu mu man a
taxawe li Yalla waral ci moom.Lu mu gén a yokk
am njangam ak jéfeem ag texeem di dolliku,

darajaam di gén a kawe fa Boroomam.

